
E'RAAJIRIA

Tl karalo'utairua ekirajaayainjatii  A'lajia  waniiiki, shia wanee
aipiruasiirua karalo'uta ekirajia eekalli sitinainjee ti su'ttiakalli ekirajia
sinainmiinree tl atijalaa ja'ralimiinkali sitinain  Ekirajaaya
Cholujaasiikalii jee siplilajatii aapaa atiitlile'eria siitchin ekirajia jee atiijia
ti wayuunaikikalli sulu'u ekirajiaairua eere nepiajiraaplilee na wayuuirua
koumainshiikana siikalu'u ka'i. Siinainjeesli shi'yataayakuwa'ipa ekirajia
nama‘anajati na wayuukana miin aka shiyuluin ti kaniliakali Anaa
akua'ipa jee tl Shi'yataajiraaya Ekirajia nama'anajatiikalii Wayuu (SEW otta
SEIP).

Siika karalo'utakaliiirua tiiti, ti Kottiraayapllee saajlinkali Wayuu,
Yanama saapeein wanee saa'apilinaajatii alin shii'ree karalo'uta
a'yataayaainjatii kojutuin atuma suurala sukuwa'ipa wayuu jee jamiile
nepijaaya siimaa kasa natlijaakalli aa'u. Akumajuushikalaka tii
karalo'utkalii slinainjee akaaliijiraaushin namaa na ekirajllii nepiajanakana,
su'uutpiinaa tii ekirajawaa saapalakalii Yanama sulu'u ekirajiileeirua
noumainpa'a wayuu shi'yataakalii amaa tii kottiraayaplileekalii. Shia
kanainjeeka supushuwaa tiii, nnojoluin ne'e waneein karalo'uta
ashanuushi sulu'ujee alijunaiki, shiain suju'itiin anainjee ti kasairua
cho'ujaasii aashajaanakalii achiki sulu'uwai ti ekirajiileekallirua stinain
kettiraain siimaa ti aa'innajatiikalii sutuma Anaa Akua'ipa.

Tl kasairua cho'ujaakalii jee ayunnajatkalii yalejee supushuwa'a, shia
akumajiinaka anainjee tii karalo'utakalliirua, natuma na wayuuirua
ekirajilii Abel Silva, Nuris Ballestero, Thawanuin Guillén, Edixa Montiel,
Oberto Palmar jee Neida Paz misia neiwaajalain na aniikiipi'u
atijushiikana slplileerua nantiiki wayuu kama‘aina Ameerikaje'ewalii.
A'anasiajuushi  tii  karalo'utakaltirua siika anachonshajialu'uirua jee
aashajalaa nashajala wayuu atijashii wayuunaiki.

Tl karalo'utairua pachiiruaptiisi  A'lajia Wanliiki stpiilajatii  ekirajia
wayuunaiki miin aka ti andikii palajatiikalli, e'itaaushin ekii siika ti
a'yataayakuwa'ipaa yootiraayakajatii jaloulinjatii ee'iyate'erakalii ti
antikiikali  anainjatliin slipula aapiriajiraaya jee eeinjatliin anainjee
atiijalaa yootiaapala, siinain kojutuinjatiiin sutuma tii anaashajaayakalu.
Karalo'utakalii tliliirua ekirajiainjatii  slinainjee  atiijalaa  palajatiikalii
slinainmiiin atijalaa ja'ralimiinkalii supila tii Ekirajia cho'ujaasiikalii jee
eesii sulu'u po'loosii ekirajiaairua anaatuushin sulu'u aipirua
shi'ipapa‘aairua aniilikallii ee'iyatiiniiin ya'yaa:




Atijiinajatukalii

P

Asakiriairua
atutule'eria

Aashaje'eria

anaashajaaya

Aa'inria
ashajia otta
aashaje'eria

Aad'inraayairua
jalo'ulinjatii
so'ukai

Suichikuwamaajatu

Eeliyatiisi  ti atlijalaa asawajlineekaliiirua
keraapa shi'nniiin ekirajiaakalii

(E'raa sulu'ukolu taapiila siimaajatii
atijlinajatiikalii)

Asakiriaairua atiitiile'eria jee achijiria atiijalaa
nama‘anakali na tepichikana. Achajaasi
ayorolojowaa su'utpilinaa ekirajawaakali.

Eeliyatlisi maimapulu nashajala wayuuirua,
ku'yamalii anachonshajialu'uirua, ashajlliirua
otta ekirajiiliirua tepichi; oo'ulaka
akujalaairua suchikimaajatii wayuu.

Siichikimaajatli  anaashajaaya, pditchi
otta akuwa'ipaa cho'ujaakalii asawajia
atljalaa stinainwai ekirajiaakaltirua.

Kasairua aa'inriinajatii slisawajlintinjatiikalii
aka ti atijuniinjatikali su'utpilinaa
ekirajawaakalli supushuwa'a siinainjee
aashaje'eria eekali.

Kasairua naa'inrakalii tepichikana siipiila
jaloulin  namiin simaa naa'inrala
so'ukaijatii.

Stinain  karalo'uta ekirajiaakalii tul supllajati  atiijalaa  piamamiiin
a'yataaushi amaalii siika suchikimaajatii ateljiaarua eekalii siima'ana wayuu
su'unajjiain  ti  po'loosiikalii  ekirajiaairua. Eweete'enniisii  ti
ayaakuwaakaluirua sulu'u karalo'utakalii shii'iree shiiwaajiin na tepichikana
slinain ayaawataa jaa'utli naashaje'erakalii achiki otta siishajia wayuunaiki.
Oo'ulaka'ayasa, kojutuinjatii shiain nantiki watuushinuu eetdijiliain
nama'ana siikalu'ujee ka'i nekirajiain atlijalaairua  supushuwa'aya
nalatirawaikali namiin na wayuu noo'uliwo'ukana weinsi ka'i simdin
wayuu atamuinree.

Oo'ulaka saja‘ttiamiiin, wachekiin joolu'u jalouilin tii wa'yataainkali
waa'inmaajatli eeinjatliin miin aka wanee a'yataaya silinain nnojoluinjatiiin
cho'ujaain nekirajiain na tepichikana, jee sipiila yootuukain siichiki,
siikoo'omiiinjiiniiin otta shi'rajiniin aka weinshi ka'i ti wayuunaikikali.
Wachuntuin joolu'u saapiiin jlimiin, juu'unajaapa sulu'upiinaa siipanairua
ti  wakaralo'utainkall, ja'lajlinjatiiin  jimaa jiichekashaanain ti
wayuunaikikalii sulu'u jikii simaa jaa'in.

Laiilaayuu Nakuwa’ipamaajana Wajiira - Yanama.

Na Kashajalakana

Eejiraashii sunain yootirawaa anuikiikuwa'ipalu'vin
jee so'ukd'ijatiin sumaa kojutuin  natuma
sukuwa'ipa kamanewaa jee {U namajalakalu
waneeirvaya'asa

PUsouta asakinnakali anain:

® ¢amisl sukuwa'inpainjatli yootirawaa?

® ¢Jamisl putuma eere yootiraain pia?

® ¢Jamisi Plsoutia namiin wayuu latlaayuu miileka
eere kasa pusakireekalli anain?

® {amisl putuma yootirawaa sulu'u ekirajileekalli?

® (Kasa paa'inraka miileka yootunule piimaa?

® (Kasa jouutka suumainpa'a wayuu juyapii?




V)

Paashaje'era siinain jiatta'ain jee pusouta
asakinnakaa anain:

Sukuwa'ipa yootirawaa sutuma Wayuu

Kojuya sukuwa'ipa yootirawaa natuma na Wayuukana. Tiu suinuikikali
wayuu nnojotsii ashajuushin, yootuukasd, aletijiilia; akatsa'a nnojoluin
wanaawain asoutiaa natuma wayuu napushuwa'aya, shia su'unaka
achiirua jaralire yootuin, jalajaniile yootiiin, kasale kanainjatiin
yootookolu jee kasale aashajaantin achiki.

Mileka yootule na apishiikana miichipa'a, yootule tepichi otta na
kepiajiraashiikana stlichiki kasa naa'inrakalii so'ukaijatii, jee
neme'erajaale aashajaashii eepiinaale ne'e naju'itiriiin nayorolo, nojotsi
naaimajiin anain ma'in sukuwa'ipa. Jalu'usa'a naashajaale wayuu
latilaayuu slinain ouutkajawaa slinain makatka anaataa kasachiki,
achuntaa jieyuu, su'uutplinaa alapajaa, anaaje'eraa; anoutuushijatii
ma'in nasoutia na aashajaashiikana.

Mileka eere e'ragjirawaa siimaa antirawaa namaa apushii jee
aleewainnii  wattaje'ewalin jee waneya'asa, kajuntiasii siinain
kanoutiain pltchi natuma wayuu atijakana aashajawaa ma'ayaka piitchi
jayeechiru'ujatu mdisia siimaajatli akiijalaa natuma latilaayuu.

¢Kasa kachikuwaka ti akiijalaakalii?

2.

¢Kasa su'unaka achiirua naashajaayapala wayuu?




1. ¢amisl yootoo epialu'u namaa apushiikana jee namaa
a‘aleewainniikana?

2. ¢amisii sukuwa'ipa yootoo siinain ouutkajawaa natuma laiilaayuu?

3. ¢alasii anoute'eruushin ma'in yootoo?

Pushajaa wanee yootoo jiunain e'raajirawaa:

Paashaje'era sulu'ukolu piencha'atatkalii tiiii

Sukuwa'ipainjatii kamanewaa siinain yootoo

I. Kojutusu asakaa natuma, asakinishi chi antakai, asakiiniisii tepichi,
jima‘alii, majaytnnid, latlaayuu.

2. Aapajinisu niintiki chi yootushikai ko'utuule, nnojotsii cho'ujaain
niirakaandin amuin.

w

Asokutushi chi aapajishikai kettaapa niintiki chi aashajaakai.

4. Miileka yootiraale plitchipu'u, a‘atapajiiniisii najalaain aashajawaa chi
aashajaakai palajanaa. Eeshi kama'ale niikijain ti putchi nili'tGjakald.
Mayaakaisa'a naashajaain chi ni'ipalakai, ko'utuinjachi niipiilaya‘asa.

5. Eere yootuin laiilaayuu, nnojoluinjatiii eein tepichi, jalu'usa'a eere
wanee anaataa kasachiki eeshii siipiila eein naapajiiin ko'utuule,
e'rajio'uin sutuma laiilaayuu.

Paa'inra tii achuntunakalii piimiiin

|. Yootiraa pia namaa ekirajaashiikana pliimaa slchiki wanee kasa
alatiiin  pumiin eejachire otta eejatile pia siinain yootoo
sukuwa'ipalu'in.

2. Pishaja wanee yootirawaa nutuma wanee jima'ai niimaa wanee laiilaa
stichikuwaa achuntaa jieyuu.




Aniiikiikuwa'ipa

Ti anilio'upinaakaliirua shia ti putchiirua achuntiaakalii
wayuule'eyasiinain kasale otta je'rale, apiniiinsii suchuntia waneesialein:
taya, pia, nia-shia/jia oo'ulaka apiniinsi suchuntia maimalein: waya,
jaya/jia, naya.

Tl anilio'upiinaakalli e'itaaniisii eeinjatiile ti aa'inrakalii sulu'u wanee
kottaashajaaya, siichikijeest aa'inrakalli, miin aka:

Yootushi nia niimaa nutuushikai stichikuwa achuntaa jieyuu.

Aashajaashii naya eemiiinre nantiiin siichiirua kasachiki.

Kasalee'iyatia

Tu kasalee'iyatiakalii shia tii piitchi otta piitchi'ipa ee'iyatakalii kasale
tl aashajaanakali achiki, miileka toorole otta jieriile. Eesl sipiila
achuntia miileka waneesialein ottaa maimalein. Eesiisiinain kasalee'iyatia
mattijaajusalii jee atiijaaushi.

Kasalee'iyatia matiijaajusalii:
Achuntunusu siika ti plitchi wanee, miin aka:

Wanee majayiilli, wanee majayayiinniilirua, wanee wayuu,
wanee wayuuirua.

Kasalee'iyatia atijaaushi jee atiijaaushi ma'in.
Siipiila kasalee'iyatia atiijaaushi achuntunusu siika tii piitchi:
Chi.

Miileka toorolein jee waneesialein, slinain kaja'ttiain aniliaakalli -kai
ee'iyatiajatli atiijaaushin ma'in, miin aka:

chi wayuukai, chi jimd'aikai, chi atpanaakai, chi uuchikai.

Juplla jieriile jee waneesialein miinisi jika tu jee kaja'ttiain -kalu
otta -kolu ee'iyatiain atlijaaushin ma'in, miin aka:

Ti wayuukolu, tii etkali, tii kd'ikalii.

Achuntunusu siika na sipila toorolein jee jierlle siinain maimale,
kaja'ttiain -kana otta—kanairua, miiin aka:

Na

tepichikana otta tepichikanairua; na wuchiikana-irua; na

uuchikana-irua.

Ekushi

Nnojoishi
O'uneena
Aplinajtishii
Ekeena

Aseechi

Kepiasu

. Puntire'era kottaashajaayairua epe'eru'ukolu
simaa aniilio'upiinaa ekialu'ukoluirua siika
wanee jatuyaa:

maima jime miileka tejimejile. shia/jia
asliin awarianta, tepichiyi'iya. naya
wamiiiwa'‘a. taya
sulu'u naydiijain. pia
asalaa jantapa Suchiimamiiin. Jaya / jia
miileka piintlle watta'a. waya
niima su'wayuuse. nia

(pia) Aapajeechi pia jayeechi jiinain anaajawaakalii.

(pii-)

(waya)

(shialjia)




5 (pu-)
6.  (wa-)
7. (si)
8. (nia)
9.  (taya)

3. Pu'wanajaa aniiliaa otta aniliaairua eekalii stika
wanee anilio'uptlinaa:

A'yataainjana Pennanta jee Minkeeru apainru'u.

Alyataainjana naya apainru'u.

l. O'unusu Nuuri Maiko'umtiin.

2. Piliiko'ushi Shalechon sjiinain aja‘itaa wuin.

3. Chainjatii tawalakalii ekirajiaalu'umiiin.

4. Akamajushi tawaaku Atpanaa jiinain waraitaa.
5. Ekeechi ka'laira paa'iruku jiinain alapajaakalii.

4. Pi'itaa kasalee'iyatia eere cho'ujaain

Alyataashii wayuu apainru

A'yataashii na wayuukana apainru'u.

l. Atpajeechi _ jintii___ kalapaasii.

2. Ninaatiiin _ pltchipu'u__ kasachikikali.

3. Ajayeechijaasi _ laililaa_ soo'u anaajaajiikalii.
4.  Atpajajishii _ wuchii_ shikiiin nachonyuu.
5. Ayonnajiishi _ jima'ai_ slimaa majaytnnid.

5. Pushuletta suupunaa eere pansaain siishajia
kasalee'iyatia:

l. na wayuukai
2. chi elepantekana

3. tl atpanakalu

-

ti etkai

chi ekirajuikai
chi ouutsukolu
na ouutsiikana

na ee'iraliikana

¥ © N o WU

tl jima'aikai

0. tii jimo'onnuukolu

e e e OO




/

6. Puishaja wanee kasalee'iyatia atiijaaushi siinain
puitchiirua anteetkalii jee suichiki pishaja wanee
kottaashajaaya siika:

Japtuiin: chi japuinkai

Nuli'tjain Atpanaa mapakaliiirua nulu'u chi japiiinkai.

jasai:

jima‘ai:

molokoona:

ipa:

atalejiii:

kaasha:

Ashajiishii jee aashaje'etshii kottaashajaairua sulu'u
ashajalaa suchikuwa kasairua, muruli otta wayuuirua
siinain pansaalu'uin.

® ¢Jaralii piyorolojooka amaa so'ukaiwai yaa?

® ¢Jamisu puntiki slinain yootoo, jiatta'asii otta emetutsu?

® ¢aralii yootoko amaa pia pipialu'u, kasa paashajaaka
achiki?

® ¢Jamisi naniiiki wayuu pipialu'u jiatta'asii otta emetutsu?

® ¢Jamisl paashaje'eria karalo'uta sulu'u ekirajiileekaldi?

® {Jamiist paashaje'eria pipialu'u?

® ¢Jamisl plnliki nasakiriile pia wayuu lallaayuu?




Paashaje'era sulu'ukolu piencha'atatkalii.

Anaa aashajaayalu'u.

Ekirajinishii na tepichikana siiplla anain naashajaaya. Pansaainjatiiin
sisoutia pltchi natuma. Nnojoluinjatliin siikocho'ojooin nayee
naashajaapa. Eekai matijain aashajawaa “malu'usalii niintiki” minushi.
“Punaate'era plintiki, ana paashajaaya” miintshi natuma lalilaayuu eekai
mayaawatuuin  soo'u  nuniiki. Ounejaanishii  tepichi, jima‘alii jee
majaylnnii siinain aapajaa koo'utuulee eere yootoo natuma laiilaayuu
siiplla nashatiiin sukuwa'ipa aashajawaa anakuwa'ipaliiin. Aapajishii eere

ajayeechijawaa muisia akiijalaa.

Pushaja wanee ashajalaa motsosu suchikuwa
kasairua , muriali otta wayuuirua eekalu
pa'ato'upiinaa jee paashaje'era pansaalu'uin
namiuin ekirajaashiikana pumaa:




Paashaje'era siinain pansaalu'uin akijalaa'ipakaliirua
tiii suinainjee niichikuwa Wuyaaliwa nimaa Atpanaa:

-Jamayaa pia ouutshikai ¢Jalainjachi pia awa'lilaain ma'in?

-Cha'wai taya Siichiimamiin, analaain nimiin wanee toutajliin, ¢{ama
piakai, jalainjachi yaa?

-Cha'waisa taya eemiiinre salajalajaain wopukolu. Wopumdiinjeejachi taya,
chainjachi wuinpumdiin, cha'ya Jorottuuimiiin, eejeere niweetlin chi
ka'ikai.

-Ajaa, mishija'a Wuyaaliwa, mojusheeka.

-Piirakaa taata, ¢Nnojoishiche plima'ana waneeshiaakaleje'e tawaakadi,
pusiilajaiwa tamiiin takiinaja‘alaiwa wopulu'u?

-Ani'liya tama'ana, ta'aleewain.

-iWalaajishi taya putuma!, eesi sipiila siintiriiin eewaikai taya.
-iJamaayaa pia ouutshikai! ¢Jalawai joolu'u pia!
-Cha'wai taya Siichiimamiiin, eiyajliin wanee ayuuishi.

-Ajaa, ckasayaain paapliin sulu'u wopu eeplinaajachire pia, tatuushi?
-Nnojorule'e shia waneeshija'a ne'e wanee wayuu wanaain tama sulu'u ti
wopu eekuwaire pia, nnojoiylija'a wattain eera, aka niiwaliya ma'in
wanain tamaa.

-Aja wai, wane'ereeja'a ka'iyasa.
-iKula!, chi sipitaalaakai ka'ikalii supushuwa'a, talataleekaija'a taya siika
te'riin  pia. Waneere'e wayuu maaralajuuichi ma'in  taya siinain

te'raa‘ayatiiin ka'i simaiwajatl jima'aliwa'a taya.

-iAchilisa'a!, shiyoojolo ma'in Jurakusa ka'alainpalaka taya. iKetsoojolo!
Suwalaajashaaneerii tamiiin tii malayaakalii. Shi'raajeeri alu'u tatuma.

Ramon Paz I.




Paapaja saashaje'eria ashajalaa'ipakaliiirua nutuma
ekirajuikai jee puu'ulaka niichiirua.

Paashaje'era siinain emetuluin jee jiiliijjain paa'in eere
jeeriiyaawasejia, miileka siita'iile'enniile pitchi, miileka shiyaleraale
otta simotsolui aniiikii, eere asakiraa, eere ainkuwaa aa'in, eere
nnojoo maa otta eere aa maa.

Julija paa'in ya'yaa:

- iJamayaa pia ouutshikai ¢Jalainjachi pia awa'iilaain ma'in?

- Cha'waisa taya eemdiiinre salajalajaain wopukolu.

- Wopumuinjeejachi taya, chainjachi wuinpumiiin, chaya
Jorottuuimiiin, eejeere niweetlin chi ka'ikai.

- Ajaa, tkasayaain paapliin sulu'u wopu eeplinaajachire pia, tatuushi?

- Aja wai, wane'ereeja'a ka'iyasa.

- iAchi'isa'a!, shiyoojorolo ma'in Jurakusa ka'alainpalaka taya.

- iKetsoojolo! Suwalaajashaaneerii tamiin tii malayaakalii. Shi'raajeerti
alu'u tatuma.

Aniiikiikuwa'ipa.

Ayaawatiantiiko'u

Tl ayaawatianiiko'ukolu shia saja'apajio'u otta siitsliinpala wanee antiikii
sima‘ainru'u eejeere saashajaaniiin eemiiinre saja'ttiin. Shia siikiilaka alu'u
mileka eere asakiraa, aa siiminiile otta nnojoo siiminile, mileke eere
ainkuwaa aalin otta wane slimeekaliiya'asa tii aashajaasi otta
aashijaashiikana, Miin aka:

{Jamayaa pia? Anashi taya.

iAchi'isa'a!, shiyoojolo ma'in Jurakusa ka'alainpalaka taya.

Tu kottaashajaayakalii siinainjee naniiiko'u na ashajaashiikana:

l. Aa maa
Miileka aa suimdinile, miuin aka:

Chainjajachi taya Siichimamiiin. Anii'iya tawaaku tama'ana.

2, Nnojoo maa
Mileka nnojoo siimiinile, miin aka:

Nnojotsii yiii tali'Gjain.  Nnojoishi te'raajiiin pia.
3. Asakiriaa
Siipulajatii asakiriaa, muin aka tid:

{Jalainjachia pia yaa, ouutshikai? ¢Je'ra tawaaku pima'ana?

4.  Aad'inpusheeru'ule
Shia siimiiniile pltchi aa'inplisheeru'uin, eere awatuwaa aa'in otta
jiattajawaa. Muin aka:

iAchi'isa'a!, shiyoojorolo ma'in Jurakusa ka'alainpalaka taya.

PAYAYAYAYAYAYAYAYAY/



Paashaje'era anachonshajialu'ukolu tiiii jee juluja
paa'in ayaawatianiiko'u stinain.

Tamuin maainjalasalii na wiichiikana

iAchumajaleekaliija'a taa'in nojuuna na wiichiikana
siikajee nawatiin aitu'upunaa!

Taashaje'eriiin karalouta eekale tantayaainje'ene'e siinain
naainjalachikimaajatii na kasakanairua

eetamiiin maainjalasalii na wiichiikana.

iJai jeketliya'ane'e awanuwaain mo'uwakaliiirua
so'uyaajanain tii anaakaa!

José Angel Fernandez

Aa sunmiile:
l.

2.

Nnojoo siimiiniile:
l.

2.

Asakiriaa:
l.

2.

Aad'inpiisheeru'ule:
l.

2.

Anuikiikuwa'ipa

Pansaashajiakuwa'ipaa jee ayaawatia siitchin piitchi'ipa.
Eesli apiiniinsii sukuwa'ipa ayaawatia siitchin pltchi'ipa.
I. Sukuwa'ipa palajatii.

Mileka jamaamale ti pltchiiipa palajatiikalii shia katchinka ti putchi'ipa
piamamiiinkalli; ma‘aka saa'in:

jamayaa Jurakusa jeketd.
2. Sukuwa'ipa piamamiiinsii.

Miileka jawatiile tu piitchi'ipa palajatiikalii, shia'aya ne'e pitchi'ipa katchinka,
muin aka ya'yaa:

piirakaa toutajiin ketsoojolo.
3. Sukuwa'ipa apiintinmuinsu.
Miileka kanainre wokaalli jamaamasi jee kaja'ttiain sattiiya putchi'ipa
palajatiikalii slinain wanee plitchi, mayaawajuusalii tii pltchi'ipa su'ttiakaldi
slipila saa'inraaniiin aka tli akuwa'ipaa palajatiikalii miisia ti piamamiiinkali,

ma'aka tuu:

ta'aleewain mo'uwakaliirua  shi'raajeerii te'raa'ayatiiin  na‘alainpalashi
mo'upa‘asai

4. Sukuwa'ipa naatajatii.

Miileka eere wokaalii kama'amdiisiijee sattiiya siinain piitch'ipa su'ttiain piitchi.
Shia aa'inraanaka aka tii sukuwa'ipa piamamiiinsiikalii. Muin aka:

kaa'ula paa'a taalinrala maa'ala.




I. Pushuletta suupuna tii putchi'ipa katchinkakalii
sunain piitchikaliirua tiu:

wuyaaliwa wopulujuchi stichiima
nu'luwajiin a'yalajlishi mo'uwairua
ouutshika kaa'ulachon taata
aitu'upilinaa atpanaa tawaaku
noo'otojooin ma'lainsai taashaje'ertin
nojuuna aapuushi ni'laptjaaka

2, Paashaje'era ashajalaakalii jee julija paa'in eere
putchi'ipa katchinsii siinain.

iPuichijiraa!

{amisi putunkeeka aa'in?
Nnojotsii pi'rliin wattairiin kal'i,
saa'inre'e ne'e pimiiin,

akajatlii nnojoluin kasain
jultjain paa'in,

akajatli ne'e, motuiriiin paa'in

achiyaalaa wamdiin.

Abel Silva

3. Piintire'era ti piencha'ataliiirua epe'eru'ukolu
siinainmiiin ti ekialu'ukoluirua, siinainje ti
siikilawaikara alu'u:

Eere wokaalli jamaamasii
jee kaja'ttiain sattiiya
plitchi'ipa palajatikalii
slinain wanee putchi

Mileka jawatiile ti
putchi'ipa palajatiikalii

Mileka jamaamale tii
putchi'ipa palajatiikalii

Waneesia wokaalli stinain
plitchi'ipakalii

Paa'a, maa'ala, kaa'ula

au, ai, au, oi, ou, odl,
eu, ei, el

Piama wokaali,
kaja'ttiasli konsonanta jee
kanainsi tiktonko

Sukuwa'ipa naatajatii

Tiktonko

Pitchi'ipa jamaamasii

Pitchi'ipa jawatusu

Sukuwa'ipa piamamiiinsu

Sukuwa'ipa apiindinmuinsi

Sukuwa'ipa palajatii

PAYAYAYAYAYAYAYAYAY/

4. Piishaaja ya'yaa:

Pishaja ja'raisti plitchiirua siikain palajatiikalii sukuwa'ipa stitchin piitchi'ipa:

Pushaja ja'raisti putchiirua siikain  piamamdinsiikalii  sukuwa'ipa  sitchin
putchi'ipa:

Pishaja ja'raisii piitchiirua siikain aplniinmiiisiikalii  sukuwa'ipa siitchin
putchi'ipa:

5. Pushuletta suupunaa pitchi'ipa katchinsii otta
pushaja sa'ato'u ayaawajia je'tsiile sukuwa'ipa
kanainjeein (1,2,3) miin aka tiu ee'iyatatiinakalu.

—_
amuchi | apain I chaama 2
iita yulja pu'ulu
remion chajaruuta kantaraalia
Wushu luwopu katsuuna
shi'warai uujolu a'anili
jula'a paa‘ata soulaana
Jiwale juleena jepishiiyaa
moonokii paruusa sirumatalui

10.

Tu aniuliaakaliirua: Putchi achuntunakala aka
wayuu, miriliuira otta kasairua.

|. Pushuletta suupunaa aniiliaairua eekalii siinain
kottaashajaayakaliiirua.

Apuinajushii waya aipia.

Outajlishi Wuyaaliwa wanee wayuu stkdiin yolujaa.
Mojulaashi Atpanaa nimiiin latlaakai.

Anasii wunu'u alaajuushi siipiila shipin ayuulee.

Witushiisu wuleshiikali juyapu.

2. Puintire'era siika jatityaa putchiirua epe'ru'ukolu
siimaa ekialu'ukolu siinainjee kasale suchunta

aniilia:
anuwa , kusu, ejimejlii , jime |. yonnakalii
achonwaa , a'lalilaa, oushee, eiwaa 2. e'irukuuirua
kasha, wayuu, jieyuu, piyoui 3. wuna'apajana
atpana, waliri, ka'laira 4. mmaturulakaliaa
wosokoro, iisho, samulu 5. mirili miichipa'ajana
chaamaa, keeralia, Yolujaa 6. anaaje'eraa
joutaleo'ulu, juyapd, iiwa 7. akiijinakalii achiki
anneerd, kaa'ula, eri 8. apishiikalii
Aapishana, lipuana, Wuraliyuu 9. ejimejaa
amuuyuu, asalaa, a'yalajaa 10. wuchiirua

PAYAYAYAYAYAYAYAYAY/



3.Putchi Papiisheewasi: Shia ti  putchiirua
eekalu supila sukumalaain siinainjee wanee
suurala putchi, miain aka: Jime jimepala,
ejimejaa, jimechon.

Pushaja piitchi papiisheewasii siimiiin pitchi sulu'ukolu kashiyaa:

(wuchii)

(yonna)

(shaitaa)

(kaa'ula)

(ashajaa)

(atunkaa)

4.Putchi wanaawalu'usu: Shia tu putchiirua
wanaawakali alu'u siinain naatajatiiin sushajia,
muin aka: maloukatiisii - meruunatali.

5. Piitchi naatalu'usu: Shia tii putchirua naatawaikali
alu'u. Pe'ipoloosii  siikiilakalli  alu'u.  Miin  aka:
kasuu-miitsiia. Jo'uuchon-mulo'u.

kepeshuuna

epejawaa

aashajawaa

a'lajaa

yaletshii

aljawaa

asachiraltu




6. Pushaja piitchiirua naatalu'usu siimiiin tuuirua:

aurulaa:

kanneetshee:

outaa:

yuutaa:

maima:

emiraa:

kaleo'u:

emetulu:

anamiaa:

daa maa:

washiraa:

PAYAYAYAYAYAYAYAYAY/



Suno'uuirua kasa:

Anasii ma'in  suchuntia ti ano'uukolu sutuma wayuu,
aapaaushisii stinainjee siina ti kasairua eekallii mmapa‘ajatiiin:
siinainjee slino'u wunu'ulia wuitishiikall, slinainjee susii jee
siino'u stichonkolu; siinainjee  sirumatu'ukolu, sa'waikali,
palaakalii; stinainjee slina soi wuchii, mmalira, ipa.

Nnojotsii wanaawain siino'upala tiu kasakaliiirua, eesii ano'uu
atamiinreejatiikalii ma'aka saa'in: isho (niinainjee chi wuchii iishokai niiniilia)
wuita (stinainjee wuituui), wulitta (siinainjee palaakalii: wulittiisi), Kasuu (ipa
kasuushi), miitsiia () maloukata (siino'u slichon wunu'ulia eekai jakdtdin
slinain meruunataliiin. Kachuntiayaa musi siino'u muriliirua, muin aka
paa'a: ariuuna, sawaachi, iperiyaatall, ishaalimata, juusuku, wasatu'ulu, paai
ulumiaatalli, paruusa, shimeena. Siino'u kaa'ula: ishotolu, kasuutolu, aliital,
seniisliyaa, mmatalii, chikiriia, miitsiia, katiiriiasesii. Stino'u ama: sikuulu, paai,
atsaana, meraalii. Eesu piiliiki: kapiishirua, ratuuna, moolo.

Kano'uyaa miisli sii, she'in, susu jee maima kasa saainjakallii wayuu.
Kano'usu akanasiijia nakumajakalii wayuu silinainjee sukuwa'ipa kasa
mmapa‘ajati  muisia mmapa‘ayaakuwanainjee; molokoono'utayaa, kashiyaa,
siikapiilayaa juya, kalapaaso'utayaa, uuchiyaa jee waneya'asa. Ajijunisiu siina
kasa siika shira wunu'uta, siika shira jee siipana. Akanasiinijiisii amiichi siika
wuliishi. Kachepasii wayuu suulia suwarala ka'i siika paipa sa'akasi seepi.

¢amiisi suchuntia ano'uu sutuma wayuu?

{e'ra sukuwa'ipa ano'uu?

(Kasa kanainjeeka suchuntunuin siino'u tii kasakaliirua?

¢amisi suchuntia siino'u miriliirua?

{etsii ano'uuirua e'raajiinaka ma'in?

(Pusakira siichiirua jee plshaja ano'uuirua shi'raajakalii wayuu?

AYAYAIYAYATYAYATAIYAY/

Oo'ulakajushii siimaa talatiin siika naniiiki jee wanee
Sukuwa'ipa akiijiaya'asa.

Pusouta asakinnakalii anain:

l. ¢Kasache eera tii siikiijalakalii wayuu?

\VAVAVAVAY;

2. ¢Jalakuwatsii o'unuin saa'in wayuu outapa?

3. ¢ Kasa wayu piiloui saashin wayuu?

4. ¢Jamakuwa'ipatche sukuwamajaaya Wajiira?

5. ¢Kasa wayu Jepira naashin na wayuukana?

6. ¢Eesii pi'raajiiin naniilia na kasairua eekana sulu'u siikiijala wayuu?

~7

? Paashaje'era jiatta'ain ashajalaakalii tiiii:

Jepira

Tl Jepira simakalii wayuu shia tiira mma yalakalli sotpa‘a
palaa, shirokumiiinsi palaakalii eere chira uuchi kama‘aichi
miinakai. Stikiijala wayuu latilaayuu, ti Jepirakalii wanee mma piilas, kajutusu

ma'in atumaa, shia eemiiinre siintiin saa'in wayuu outusu.

Anale ma'in juya eetaasii saa'in wayuu yala eere, aaplinlisii natuma na wayuu
kepiakana pejepiinaa siinain tiira mmakalii, shiyorolo wayuu, shi'ira wuchii,
shikiisa tepichi asheitajaasii, kaasha'ira su'utpunaa yonna, siisira majayiinnid,
siisira jimo'onnuu ashiikiitajaasi, kasakalli supushua'a mataainka shiimdinkalin,

muistika sukuwa'ipa tii mmakalii kalu'ukalii waya.

Eesli yaawa chaya ayatdin tii sukuwa'ipakalii wayuu supushuwa'a, eesii miichi
slimaa shipiapa‘apala wayuu, makatka luma, kulaala, polumaleeta, jepi, apain jee
muirdli miinka kaa'ula, anneertd, ama, piiliiki, kaliina, wuchiikaa supushuwa'a.
Watta saalii suchikuwa Jepira sutuma wayuu, kama‘airii sukuwa'ipa anoujalaa

stinain sutuma Wayuu a'latilaayuu, akiijakana paala sukuwa'ipa siimaiwa.

Eesli wayuu e'raajliiriiin Jepira siikajee sii'lapiiin, shi'riiin kasakalii supushuwa'a
chaya, shi'riiin ti wayuu outusukaliiirua paala, eekai siipiishin, eekai shi'raajtiin,
ale'ejiisii suchukuea'a ayatiisia katliin o'u, eesii wayuu siipanapajiiin eekai
ale'ejustirtin cheje'eya. Tl wayuu makatakalii shia saa'in wayuu outusu.
Chamiiin chaya antiisii wayuu suwu'ikain, plliiko'uin, eesti wayuu amaajutuin jee

miusija‘a eekai ke'ejenain kemion.

Outapa wayuu o'unusu naa'in Jepiramiiin, kemiashi wopulu'u, o'unusu niimaa tii
saa'inkaa kaa'ula, paa'a, anneerii eekai ekiirain su'uutpiinaa alapajaa noo'u,
cho'ujaasii niimiiin siipiila anainjachin nia chaya Jepira eere shia niiriileeja‘attaain,

nnojotsii miiliain naa'in wayuu miileka anale nikiira atumaa, natuma niipushi.
Aashajaasii stiplishi wayuu stimaa sulu'u lapii, kakalia slichikejee outaa, ale'eya

sukuwa'ipa tia, siinainjeejatli kajutuin sutuma wayuu saamaka, chira wayuu

muliashii.
Jorge Pocaterra



Pusouta asakinnakalii anain:

¢Kasa wayu tii Jepirakalti?

¢Eesli wayuu e'raajiiin Jepira, ale'ejiiiriiin chajee cha'ya?

¢Kasa makaka saa'in mmapa‘a Jepirajatii?

¢Jamiinjatli namuin wayuu miliashii ti kasairua nekiirakalti?

¢Kasalu'usu o'unuin wayuu Jepiramiiin?

Pejeeriija wanee shiyaakuwa Jepira ya'yaa:

AYATAYATAYATAYAYAY/



Sukuwa'ipairua pansaashajia jee jeertiirua o'uchikanainjia.

Siipiila ashajuushin ti piitchi aashajaanakalli achekiisii sukuwa'ipalu'uin stika ti
leetiira otta jeerdiiira sipiilajatiikalia. Eesli a'yataajiraalii siipiila siishajiawai
anuikiirua, ma‘aka sishajia alijunaiki, inkiileentiki. Paalamiyuu mashajuusalii tii
wayuunaikikalii jee moo'ulu yaa eeitpa a'yataajiralli ashajiaa siipiilajati, ALIV
minlsi. Eesli 22 leetiira sulu'u jee wanee sukuwa'ipairua pansaashajia
sumaaya.

Kajuya sukuwa'ipa anilikeepiii sulu'uwai suumain wayuu, ma'aka
Wuinpumiiinjati, Jalaalajatii, Wopumiinjati, Jasaleo'ujatii. Akatsa'a
stishajuushire piitchi achekiisii wane'ipaliiin sukuwa'ipa stipiila ananuwain
aashaje'eria namiiin wayuu atamiiinree siika.

Tl pansaashajiakalii wayuunaikiru'u, shia su'unaka achiirua ti pitchi'ipa
katchinsukalli stinain wanee plitchi otta pltchi'ipapijana, miin aka saashajantin
sulu'u ekirajiaa we'riiitkalli, maka sukuwa'ipainjatii pansaashajia yaa:

l. Eesii |6 konsonanta: ch, j, k,I,m,n, A, p, 1, s,sh, t,v, x,y,"

2. Eeinjatii aipiruasi wokaalii motsomtiinsd, a, e, i, o0, u, U jee aipiruasi
wokaali kama'amuinsu: aa, ee, ii, 0o, uu, Ul.

3. Eesii leetiirairua siiplilajatia ne'e wayuunaiki: sh, i jee sattiya ()

4.  ]ilGjainjatl aa'inwaa pitchi ashajiiniin stika wokaalli kama'amdiinsi jee
kashajiain sattiiya (').

5.  Jultjaintl aa'inwaa ti aplniinsiikalii sukuwa'ipa ayaawatia pitchi'ipa
katchinsi siinain wanee puitchi siiplila anain saashaje'eria wayuunaiki.

Piamaputsu a'yataajiraalii eekali sishajiintin aka wayuunaiki: Ndishajia
Minkeranjeri Juusayuu (MA]), misia ti aapuushikalli ekii sutuma shikiist

alu'wataaya ALIV, eesi sipila siushajiiniiin supushuwa'a anulikeepul stka
piamale'e sukuwa'ipakalliashajiatidirua.



Shiaya ne'e aa'inriaka tii jeeriiirua o'uchikanainjia

eekalii sulu'u alijunaiki:

kooma

o’uchikanain

piamasi o’uchikanain
o’uchikanain jee kooma
jeeri aa’inpiisheekast eerulia
jeerl aa’inpiisheekasii asiirilia
jeeri asakiria eerulia

jeeri asakiria asurdlia
o’uchikanain pachiiruaaniisi
kiyon

kiyon motsosu

kiyon mulo’u ashulettuushi

komiiya eerulia

kashiyaa asurdlia

komiiya kasheke’einsti eerulia
komiiya kasheke’einsii astiriilia
komiiya kashokoliasti eerulia

komiiya kashokoliasii astrdlia

Pushaja pansaashajialu'uin piitchikaluirua tiii, jilija
paa'in jamiiin saashajaaya nutuma ekirajuikai:

kamanewa aanajawa

kai ounajawaa
jepiira mapa’a
wayuu majayuliniu
ka’aula samulukolu
muiliiashii laatilayuu
laapii kasha'’ira
amoushii saa’wainrid

Aniiikiikuwa'ipa

Piamapulu sukuwa'ipa tii aa'inrakalii.

Tu aa'inrakalii a'yataasiikalii shia tii ee'iyatakali miileka eere wanee
a'wanajawaa stinain sukuwa'ipa tii aa'inrakaldi, sukutulaale mdin aka: ayonnajaa,
ekaa, ashajaa, o'unaa, asirajaa, ee'irajaa.

Tl aad'inrakali jimatiisti shia mileka nnojorule kasain a'wanajaain siinain tii
aa'inrakalli, nnojotsli akutulaain, miiin aka: sho'wataa, palasiitaa, me'rotoo,

chechee, siittaa, kocho'owaa.
Sukuwa'ipalee aa'inriinakalii stinain jamaamain jee jawatdiin.

|. TG aa'inrakalli jamaamastikalii aja'ttlisi stinain wokaalii kama'amdiinsi: aa, ee,

ii, 00, uu, Ui, muin aka: ekaa, palasiitaa.

2. Sukuwa'ipalee aa'inrakalii siinain jawattin shia kaja'ttiale stinain waa, ma‘aka

saa'in: ekawaa, aapawaa, kocho'owaa



Pishaja A soo'u ashulettuushi sa'atalu'u aa'inriinakalii
miuleka a'yataasiile sukuwa'ipa, ] miileka jimatiisiilein;
oo'ulka | miileka jamaamasiile sukuwa'ipalee jee 2
jawatusiile sukuwa'ipalee. Piirakaa simiin
ashatiaainjatui::

Sukuwa'ipa  Sukuwa'ipalee
Aa'inraanakii  a'yataasu jamaamasii
jimattisu jawatusu

ashajaa A

o'onowaa

— >

chechee

I
2
I
2

e

pa'atawaa

asonoo

o'unaa

yaletaa

kachetaa

asawaa

daSanaa

achonoo

payatawaa

pu'utaa

japtilee

emetaa

iraa

jemetaa

epijaa

a'anaa

olojoo

me'rujuu

mo'uwaa

makulua

a'ato'uwaa

achekiinaa

irattaa

Shi'itaaya sukuwa'ipalu'uin supushuwa'a aa'inrakali
jamaamasii jee jawatiisii siinain akalio'uu joolujutuin jee
alatiiiriiin.

. Mileka saja'ttiile aa'inrakalii stinain wokaallii kama'amiinsii miin aka
ashajaa, amotsonniisii wokaalli saja'ttiamiiinkalii ashaja_, a'wanajaaniisi
wokaatkalii siika G ashajli, akoo'omiijiina miisia siika ptitchi'ipachiirua sipiila
kasale jee je'rale: -shi, -sii, shii sipiila akalio'u joolujutu jee

putchi'ipachiirua—ichipa, -itpa, -inapa siipiila akalio'u alatuiru.

Akuwa'ipalee Akalio'uu Akalio'uu
jamaamasii joolujutu alatiiirui
asaa asishi astiichipa

asa- aslisu asliitpa
asu asushii asiinapa

2. Mileka saja'ttiile aa'inriinakalii siinain waa miiin aka ekawaa, aakanniisi
waa saja‘ttiamiiinkalii eka_, a'wanajaaniisii a siika U ek, akoo'omiijiina miisia
siika pltchi'ipachiirua siiplila jarariilein jee je'ralein: -shi, -sii, shii sipiila
akalio'uu joolujutu jee piitchi'ipachiirua —ichipa, -itpa, -inapa sipiila

akalio'uu alatuiri.

Akuwa'ipalee Akalio'uu Akalio'uu
jawatiisii joolujutu alatiiirui
ekaa ekishi ekiiichipa

eka- ekisu ekiitpa
eki ekishii ekiiinapa



Akalio'uu

Aa'inrinakalii .
Joolujutu

ashajaa

o'onowaa

chechee

pa‘'atawaa

asonoo

o'unaa

puu'utaa

japtilee

Pi'taa sulu'u akalio'u joolujutu jee alatiiri
aa'inrunakaliiirua.

Akalio'uu

Aa'inrunakali e e
alatiira

ashajaa

o'onowaa

chechee

pa'atawaa

asonoo

o'unaa

puu'utaa

japtilee

oo

Aa'inrakali

eemetaa

iraa

olojoo

mo'uwaa

a'ato'uuwaa

irattaa

Akalio'uu
Joolujutu

Aa'inrakalu

eemetaa

iraa

olojoo

mo'uwaa

a'ato'uuwaa

irattaa

Akalio'uu
alatiira

Pushaja sukuwa'ipalu'uin aa'inrakalii miileeka
jamaamalein otta jawatiilein:

Aa'inrakali
awata
kepia

ek

-waa/-aa

awatawaa
kepiaa

ekushii



Aa'inrakali -waa/-aa

alu'wana
miilia
o'unira
a'lapiija
atunka
apatanaja
asoto
kulema

kachon

Pushaja kottaashajaayairua siika aa'inriinakalu
paa‘inraayayiitkalii:

10.

Pushaja kottaashajaayairua siika aa'inrakalii
paa‘inraayayiitkalii:

Wolunkaa wanee wayuu kama'airii yalajati kepiain Wotkasainru'u, wanaajatii nimaa
Simiriyuu niichon Juya, wanaajatii siimaa liwa, simaa Palaa nii Joutai, niimaa
Patiinainjanaa, niimaa Jepirachi, niimaa Maa'ayiii jee Ulapiui. Kaisli yaawa sukorolo
Wolunkaa, jee tii jieyuukoo siiplishua'a siimaiwa, plilasii, nnojotsi ariitkaantin anain

natuma tooloyuu, eekai ti'a machonsalii wayuu.

Eetaalaka wanee wayuu Ma'leiwa niiniilia, niishajaaka niimaa Juya jee Simiriyuu, nia
chi wayuu kekiikai stiptila akumajaa sukua'ipa wayuu, anasii mulein makai stipiileerua

kasakaa stiptishua'a, e'itaakai shikii sukua'ipa wayuu siimaiwajee.
Anasi saakatiinile sai ti siikorolokoo jieyuu niimaka Ma'leiwa niimiiin Simiriyuu,

anasi shiale woukajiiin apiila Wolunkaa eepu'ule shushuunajiiin weinshi aliuuka.
Nakumajaka jatii stimaa uraichi kochompakiirii, wajuteerii anain sa'akajee mojuuikaa

sotpa'akaa tiira wiiin shushuunajiile majataashii nemiiwa'‘a.

Anta misija'a Walunkaa ne'ipamiiin, ashuunajataalasii, awanataasii, suwajataain
susitu'u shiroku wiiinkaa, anasitataala ma'in, milo'ushaana su'wala. Wanaa ma'in
suwatiin siimaa shiiruluin susa'a, ni'itakalaka shia Simiriyuu slichiiruajee,

pansaashaanasii siinain saikaa siikorolo ejinuuja‘alee miisia.

Shiasa'a wanaa ma'in siimaa tiil, ajunuujaasii sai sukorolo jieyuu siiplshua'alee,
jamishii waya mayaa mishii. Aju'itaa miisia Walunkaa anoipa'amiiin, siiikalaaka soo'u
wanee ipa sotpa‘a wiiinkaa siimaa siisha, chaayiilia stiniilia stichikanain siisha stinain tii

ipakaa stiikalaaka oo'u sulu'u wanee luopu cha'ya wotkasainru'u.



Muisti yaawa sukua'ipa woushu titamiiinre'eya sukua'ipa wayuu. Niaka Ma'leiwa
chi anaatakai sukua'ipa wayuu, chi akumajakai nakua'ipa wayuu, kekiishikai stiptila

maimainjanain waya, alejatia nutuma tii ni'itaakaa sukua'ipainjattin shia wayuu.

Eejachi Ka'i nimaa Weinshi, ne'rajakualii tii alatakaa stimiiin wayuu, sukumajaaka
yaajee yaa siika'lia wayuu, eejachi Kashi niimaa Pi'yuushi, kalu'ujeekaa sukua'ipa
siikashia wayuu jee tl wiiinkaa siipa'akaa mma. Siinainje'eree tiiti akumajaasu
sukua'ipa ti we'rakaa moo'ulu yaa, anain siimiin wayuu jee simdiin ti
wunu'uliakaa, siimiiin wuchiikaa siiplishua'a, sukua'ipa niintia juya namaayalee
niichonyuu makatka nukua'ipa Patlinainjanaa, Oumala, lrualaa, Kaaraistiin,

Pushale'estiin, Patsuasii jee liwapdi.

Siichikijee tlii maimasli wayuu, kachonyaa miisi e'irukuukoo siiplishua‘a
slipa'aplinaa mmakaa, eesii wayuu lalilaayuu, eesu tepichi, kouralayaa miisii
e'irukuu sulu'u mmakaa, na wayuukanairua nachajaain eere ananuain sipiila
kepiaa, achuntunusu sukua'ipa stimiin mmakaa, stimiin tii saa'inkaa mma, eesii
akujutshirein sulu'u lapti namiiin wayuu, e'itaanayaa miisti sutuma wayuu siiniilia

tl mmakaa, eere jo'o sukumajaain suurala tii e'irukuukoo eekaa joolu'u.

Shiasa'a mapa siilataka wanee apiilajawaa miilo'u namiin na suchonyuukana
mmakaa, namiiin wayuu eejanakana su'utpiinaa pilain ti mmakaa. Napishi
wayuu apiilajaashi no'upala'aya uuchijaain, apiilajaashii ipain, apiilajaashii
wunu'uliain jee waneeirua wuchiishii. Shiaka-laka sukua'ipain tiiti, no'uutku wayuu
Ulianayuu aplilajaashii ka'lairain, muusain, epeyiilin, unaaliiin; wayuu Aapiishana
apulajaashii samuluin, anuanain, wayuu Ja'yaliyuu apiilajaashii ertiin, wayuu
Sapuana aplilajaashii kaaralin, jee ti stiplishikaa kaarai, wayuu Siijuna ko'oishii, na

wayuu Uraliyuukana apiilajaashii maa‘alain simaayale stiptishi maa‘ala..

Nayasa'a na wayuu nnojoliikana aptilajaain ne'rajakualii tli alatakaa siimdin
napushi, nakijaka-laka shia simdin naikeyuu, siimuin wayuu tepichi siptla
nnojoluinjatiiin shia motuin naa'in, siipiila nekiiru'uinjattin shia siipiila ka'ikaa

stiptishua‘a.

Nnojotsii atiijaaniiin oo'u kasain kasirtiin ti apllajawaakaa, ti alatakaa namiiin
wayuu no'upalaa nee'e; piilasii ma'in noumain wayuu simaiwa, ayatitka-laka shia

shikiistiin wakua'ipa siimaa wapushi stiptila ka'ikaa stiptishua'‘a.




Ti wuchiikaltirua wayuu siimaiwa...wayuushi lisho, wayuushi Plshale'e,
wayuushi Muusa, wayuushi Atpanaa, wayuushi Maa'ala, wayuushi Ka'laira,
wayuushi Walirli, wayuushi Wawaachi, wayuusu wuchiikaliiirua stiptishua'alee.
Waya wayuukana paptishaawashii siimaa tii wuchiikaliiirua jee tii wunu'uliakaa,
ayataka shia sukua'ipain wayuu stikalu'u ka'i. Ti e'irukuuko sukumajiasii sukuai'ipa

stipushi wayuu, eere niintiliamaain shia wanee wuchi.

Muisii sukua'ipa wayuu siima'leiwa ma'in naajliin wayuu lalilaayuu, ayataleeitka tii
wakua'ipakaa sulu'u woumain, eetaalain waya siimaa tii akua'ipaakaa shi'itaalaka
mmakaa wamiuin, siimaa ti pltchikaa e'itaanakaa ekii wamiin siipila
stintiikinjattiin shia wayuu, siimaa aa'inn jee aseyuuwaa nanainjatiika wayuu siipila
kataa o'uu sulu'u mmakaa, siipiila akiijaa kasakaa stipiishua'a natiijakaa aplileerua

wayuu, simuiin nachonyuu siiplila ka'ikaa stiptishua‘a.

Siilatapa ka'i, slilatapa kashi, wattapa saalia suchukua juya, eepa siika'lia wayuu
simaa kataa o'uu sulu'u mmakaa, aja'ttiisii saa'in, aakatsi sutalu'ujee, aplitaasi
supula saapainjatiiin wanee wopu sulu'umiiin wanee mma jepirakatsa,

shirokumiiinsui palaakaa.

Na wapishikana kama'ainakana anaajaain naapain mapa wanee wopu
iipinaamiiinsi, aitu'umiiinsii sa'akapiinaast tiira shiliwalakaa tii naa'inkaa wayuu,
eejeere naya ouyantiiin nachukua'aya noumainru'umiin slinain juyain naya,
miilo'usu juya suplila eeinjatiiin a'ttiee, siiplila eeinjatiiin emiraa simiin wayuu,
siipiila eeinjattiin wiiin stistiin wuchii, stistiin tii wunu'uliakaa jee nasuinjatl wayuu.

Tt suikajeejatli nlichonyuuin waya juya, siichonyuuin waya tii mmakaa.

Jorge Pocaterra



Paa'inra tu aluwataanakalii anain:

| . Pishaja apalitkiajuushi siika ptinuiki ashajalaakalii:

2. ¢Jaralii na wayuu eejanaka namaiwa piilashiika saashin wayuu latilaayuu?

3. ¢alejeejana aju'itiiin na wayuukana namaa na wuchiikana saashin akdijalaa

kama'airi?

4. {Jaralii tii Wolunkakalii aniilia, kasa alataka stimin?

5. Piishaja wanee nakijjala lalilaayuu motsoin ya'yaa:

6. Pukumaja shiyaakuwa:

e e e OO







Aad'inraashii akiijiakuwa'ipaairua sichikuwamaajatii
nakuwa'ipa, slichikuwamaajaatii noumain eere
kepiain jee wanee nnojoluin nakuwa'ipainya‘asa.

Nayaawata oo'ulu, kojutusu natuma ti namakalii
waneiruaya'asa otta na ekirajaashiikana namaa.

Piyaawata soo'u asakinnakalii anain jee yootiraa
pia namaa pikirajaamaanakana.

|..Eesiiche sipiila pikijain  stichikuwa ti kasairua saa'inrakalii wayuu
suumainpa'a?

2.¢ameerl sukuwa'ipa siikiijia putuma wanee achikuwaa?

3.¢ameerii pusoutia siinain akdijaakall, ti pikijeetkalii ase'eruwaa jee tii
saja'ttiakali?

4.iEeiria paapajlin akijiakuwa'ipaa natumaa laiilaayuu?
5.iKasa plkdijapi'iika achiki sulu ekirajiileekalii?

6.iEesu suplla pukdjain stichikuwa achuntaa jieyuu, Chaamaa, Jepira otta
anaaje'eraa jiipli?




Paashaje'era siichikuwamaajatii a'yatawaa
naa'inrakalii na wayuukana.

=

y

Olojoo
Atamaashi wayu eeiwa'a ai jinain olojoo wuchii wuna'apijati juplla

nnojoluin nilatirliin jami. Olojushi atpanaa ja'wai, olojushi iirli kaleo'u

musia wawaachi, woosoleechi, ptichi jee wiiyala.

Ousaa
Naa'inmajiiin  na'ttia na wayuukanaa juulia mojuui jiimaa jokoma.

Naa'inmajiiin tli ylijakaa jupila anainjatiiin oo'ulaka kachonmaatiiin

a'ttiaakald.

Arileejaa
Nariileejlin ti namd'iliinkali na wayuukana julu'u mma eekai kekdilein.

Naa'inmajiin juulia machikin. Aju'itushii maalia jee ale'ejaleeshii kaleo'u.

Mekeeraa
Miileka machikiile wanee miirilii achajaanisi jlichiirua juu'ichiki. Nanta

anainrii narileejlin wayuu nachajaale ja'akapiinaa mojuuikali.

Ejimejaa
Ejimejushii wayuu jika kusu supiilajatia. Ejimejiishi wayuu eekai kepiain

jotpa‘a slichi jimaa palaa. Niikiin jimekall stpilaaya'lajaa ekidld.

Asukaa
Asukushii na wayuukana jiipa wunu'u eekai josoin. Cho'ujaasi siki

a'lakajaaya. Aikiinlnisu siki, ald'Gjiiniisi anulo'uu otta jiika pdliiki. Sikisu

atumaa pera, aipia, koroson jee jinnuutira.

A'anaa

Atamaasi wayuu jierii maalia siinain aainjaa sii, jama'a, si'ira, jlipu katto'ui.
Tl a'anaakalii aainjiinst jiika uttapai, ajapuilikasii. Cho'ujaasi aainjaa jipiila
ama'anaain jee aikiiniin. Wayuu jieyuu a'intisii katto'ui, jlipana sti, piyula

juplla amiichi, a'intisti kapateera, a'iniisii jilka wutia.




Apinajaa

Apuinajushii wayuu julu'u nayiijain maima awaliyee
wanaa jiima ji'itdin

juyapli otta jupilla iiwa. Na wayuukana nnojoishii
apunajiin mmapa'a ne'e kakaliasii jee kakuwa'ipasi
aplinajia; o'uninniisi juchiirua kashikali otta
sirumatu'ukalii. Eesli emiraa jiinainjee na'ttia wayuu,
1 (\gpijaashii julu'u nnojoluin nalatirtiin mdilia jika tittin
. junain a'apainjaa, a'lajaa, ousaa, o'yonoo jee ashanaa

na'ttia.

Oikaa

Ka'letseshii wayuu noumainpa'a, ka'ttiashii,
katpainshii, ekeejishii jee aainjushii kanasu.
Kanneetseshii wayuu noikapa kasa eekalii nama'ana,
r*'aka, na'ttia, murdll, a'anuushi jee e'inuushi, misia

waneya'asa. Oikiinawaisli kasakaliiirua joo'u nneerii

l

jiakaI'L'l jee awalaajia kasa cho'ujaakallii nepialu'u.

iraasti jee akaaliijiraasti wayuuirua jiinain oikaa

[4

alijuna'akamuin.

Aja'itaa wuin
Aponopii'lisiic  wayuu wanee keinotshii jiiplla

nayuluin wuin mmaapiijee, nakumajiiin wanee ishi,
yalejee yala apiita'aleesii asiileein jutuma napishi.
Ee{i junain mulo'uin ti ishikaa, mapiinaasi aka tia,

laa sindlia. Eeyaa misil laa juumaipa'a wayuu

wajiira. Ajalitliniisii wuin laalu'ujee jiiplla asiinaa.
- Asinniisi miirilii, aa'inraayasii, jishijaayasii jieyuu.
Aisl tl laakalii napiila wayuu, nnojotsii emi'ijaaniiin

eroku.

%ashajala na ekirajiiliikana junain ekirajawaa
jilitaala Yanama, soo'u juya 2012.



Paa'inra tu aluwataanakalii anain

|. Yootiraa pia nama pikirajaamaana stichiki kasa piyaawattin stinainjee tu

kasairua naa'inrakalii na wayuukana.

2. {Je'tsi a'yatawaairua akijunakalli achikuwa sulu'u ashajalaakalii?

3. Pukija siika piintiki ne'e stichikuwa apiinajaa:

4. Pukdija suka piintiki ne'e slichikuwa oikaa:

Pikija siika puniki ne'e stichikuwa aainjaa kanasui:

Aniiikiikuwa'ipa

Aaa'inrakalii sulu'u akaliaale'eya.

Tl aalinrakalii stnain sukuwa'ipalu'uin akaliaale'eya, kaja'ttiasii  wokaalii
kama'amiuinsu (aa, ee, 00, ii, uu, liil) otta waa, misia sipiila saa'inriin

sulu'u supushuwa'a sukuwa'ipa o'unuin stichiirua aa'inrakalii miisi yaa:
I. Miileka saja'ttiile siinain wokaalii kama'amiiinsii:

Amotsonnusu wokaalli saja'‘ttiamiinkaldi.
Tl wokaalii apiitaakalli eesii su'wanajaale siinain ii otta u.

kaja'ttiasii putchi'ipachiiruajia shiyaawase kasalein otta je'ralen:
-shi, -sii jee -shii, miiin aka:

ekaa— ekdushi, ekisii, ekishii

2. Oo'ulakasaja'ttiile siinain waa:

Aakannusu waa suulia.

Akoo'omiiinjlinlisii wokaalii saja'‘ttiamuinkali.
E'itaanisi aja'ttia shiyaawase kasalein otta je'ralen: -shi, -si jee -shii.
miuin aka:

e'rajawaa — e'rajaashi, e'rajaasi, e'rajaashii.




aashajawaa

apunajaa
olojoo
atunkawaa
epijaa
Ayluiijawaa
ee'irajaa
yuutaa
yaletaa
aapawaa
puchirataa
Ejimejaa
amapajaa
ariileejaa
oikaa

asukaa

I. Piirakaa simiin aa'inrakalii sulu'u sha'wamuusu
ekialu'u, Pushuletta shiyuupunaa eere mojuin
saa'inria tu aa'inrakali sa'ataluukoluirua.

aashajasu
apuinaajashi
olojoshi
atunkashii
epijashi
ayuujasu
ee'irajaasu
yudtaashi
yaletiishi
aapawaashi
puchiratasu
ejimejaashi
amaapajushii
arileejasu
oikasabhii

asuka

aashajisui
apunajushi
olojo'oshi
atunkushii
epijaashi
ayuujaasu
ee'irajiisi
ylutdushi
yaletaashi
aapushi
puchitaasu
ejimejushi
amapaajushii
ariileejusu
oikaashii

asuasukasu

aashajaasu
apuinajashi
olojushi
atunkaashii
epijushi
ayuujusu
ee'iraajiisu
yuutushi
yaletashi
aapaashi
puchiratisu
ejimeejashi
amapajushii
aridlejusu
oikushii

asuukasu

